Súðavíkurhreppur  -  fundargerð hreppsnefndar

58.   fundur  kjörtímabilið 1998 – 2002  - 6. september   2001, kl. 16.00.
 haldinn í fundarsal hreppsnefndar Njarðarbraut 14.

Árið 2001,  6.  september  kl. 16.10  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson, Friðgerður Baldvinsdóttir,  Guðjón Kjartansson, Anna Lind Ragnarsdóttir, Sigurjón Samúelsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.  Engar athugasemdir voru gerðar við fundarboðið.

Oddviti bar fram dagskrábreytingartillögu þess efnis að við boðaða dagskrá bætist liðurinn fundargerð fræðslu- og tómstundarnefndar og verði nr. 1 í boðaðri dagskrá.  Aðrir liðir færist aftar í dagskránni sem því nemur.

Samþykkt samhljóða.

Dagskrá:

1.
Fundargerð fræðslu- og tómstundanefndar dags. 28. ágúst sl.
2.
Fundargerð hafnarstjórnar dags. 5. sept. 2001.
3.
Tilboð félagsmála-, fjármála- og iðnaðarráðuneytis vegna eignarhluta Súðavíkurhrepps í Orkubúi Vestfjarða.
4.
Bréf vegna húsaleigu og fleira.
5.
Starf sveitarstjóra.


1. Fundargerð fræðslu- og tómstundanefndar dags. 28. ágúst sl.

Fundargerðin lögð fram.

Með vísan til dagskrárliðar nr. 4. í dagskrá fræðslu- og tómstundarnefndar þá samþykkir hreppsnefnd samhljóða nýja gjaldskrá leikskólans í Súðavík.  Gjaldskráin verður því eftirfarandi:

4 tímar kr. 9.000.-

5 tímar kr. 11.250.-

6 tímar kr. 13.500.-

8 tímar kr. 18.000.-

9 tímar kr. 20.250.-

Gjaldskráin öðlast gildi 1. október 2001.

Samþykkt samhljóða.

Með vísan til dagskrárliðar nr. 5. þá er sveitarstjóra falið að auglýsa eftir starfsmanni í ½ stöðugildi við leikskóla.

Samþykkt samhljóða.

Fundargerðin samþykkt að öðru leyti.

2. Fundargerð hafnarstjórnar dags. 5. sept. 2001.

Fundargerðin lögð fram og samþykkt samhljóða.

3. Tilboð félagsmála-, fjármála- og iðnaðarráðuneytis vegna eignarhluta Súðavíkurhrepps í Orkubúi Vestfjarða hf.

Lagt fram tilboð ríkisjóðs í eignarhluta Súðavíkurhrepps í Orkubú Vestfjarða hf., dags 23. ágúst sl. ásamt bréfi viðræðuhóps F.V. dags. 28. ágúst sl.  Nokkrar umræður urðu um kauptilboðið.  

Hreppsnefnd Súðavíkurhrepps telur rétt að svo stöddu að samráð verði á milli sveitarfélaga á Vestfjörðum í viðræðum við ríkisvaldið varðandi efnisatriði þeirra kauptilboða sem ríkissjóður hefur gert sveitarfélögum á Vestjörðum.  Þess vegna samþykkir hreppsnefnd að gefa viðræðuhóp Fjórðungssambands Vestfirðinga umboð til að halda áfram viðræðum við ríkisvaldið. 

Hreppsnefnd telur ekki hægt að ætla nokkrum sveitarfélögum á Vestfjörðum að stíga svo afgerandi skref varðandi félagsíbúðarkerfið eins og tilboð ríkisjóðs gerir ráð fyrir, áður en sveitarfélög í landinu hafa náð heildarsamkomulagi við yfirvöld um aðgerðir í þessu stóra máli.

Hreppsnefnd leggur áherslu á að leitað verði eftir því við ríkissjóð að tilboðsfresturinn verði framlengdur.

Samþykkt samhljóða.

4. Bréf vegna húsaleigu og fleira. 

Hér var fundi hreppsnefndar lokað.

Afgreiðsla færð í trúnaðarbók.

Hér var fundur hreppsnefndar opnaður aftur.

5. Starf sveitarstjóra. 

Oddviti bar fram tillögu um að fundinum yrði lokað.

Samþykkt samhljóða.

Hér vék sveitarstjóri Ágúst Kr. Björnsson af fundinum.

Hreppsnefnd samþykkir að ráða engan af þeim sem sóttu um starf sveitarstjóra.  Enginn umsækjandi hefur reynslu af rekstri sveitarfélaga og þar sem stutt er eftir af kjörtímabili sveitarstjórnar mun sveitarstjórnin leita annarra leiða. Umsækjendum er jafnframt þakkaðar umsóknirnar.

Samþykkt samhljóða.

Hreppsnefnd samþykkir að leita eftir því við skrifstofumann hreppsins, Friðgerði Baldvinsdóttur, að hún sinni starfi sveitarstjóra til loka kjörtímabilsins.  Oddvita falið að ganga til samninga við hana.

Friðgerður vakti athygli á hugsanlegu vanhæfi sínu.  

Samþykkt með fjórum atkvæðum.

Friðgerður Baldvinsdóttir tók ekki þátt í atkvæðagreiðslu um þessa tillögu.  

Lagt fram minnisblað sveitarstjóra varðandi stöðu mála gagnvart Ofanflóðasjóði, umhverfisráðuneyti og fleiri þáttum.  Oddvita falið að gera starfslokasamning við Ágúst Kr. Björnsson í samræmi við minnisblað sem liggur fyrir fundinum.

Samþykkt samhljóð.

Hreppsnefnd Súðavíkurhrepps vill á þessum tímamótum þakka Ágústi Kr. sem nú lætur af störfum sem sveitarstjóri fyrir sérstaklega vel unnin störf í þágu sveitarfélagsins. Á síðastliðnum sex árum sem hafa verið hvað erfiðust ára í sögu Súðavíkurhrepps hefur hann sýnt áræðni, þrautseigju og þolinmæði í sínu starfi sem ekki síst hefur snúist um uppbyggingu Súðavíkur og flutnings þorpsins um set. Hreppsnefnd vill sérstaklega þakka honum fyrir gott samstarf  og óskar honum alls hins besta í fæðingarorlofi og á nýjum vettvangi.   

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar.  Fundargerð samþykkt, fundi slitið kl. 18:40.





           oddviti




                   sveitarstjóri








  
   






   Bls.  3

